
Балыксыт уонна балык туһунан остуоруйа.

А.С. Пушкин

(Нариана) Арай биирдэ оҕонньордоох эмээхсин долгуннурар муора кытыытыгар 33 сыл
тухары олорбуттара эбитэ үһү. Оҕонньор муораҕа балыктыыра, эмээхсин дьиэ үлэтин
үмүрүтэрэ. Биир сарсыарда оҕонньор муораҕа киирэн илимин бырахпыт – илимэ муора
кирин таһаарбыт. Иккиһин бырахпыт – муора ото тахсыбыт. Онтон үсүһүн илимин
бырахпытыгар – кыһыл көмүс балыктаах кэлбит. Балык тахсаат да киһилии кэпсэппит:

(Балык – Айлина): - «Ыыт миигин, кырдьаҕаас, ыыт төптөрү муорабар. Баҕарбыккын
манньалыам, көрдөөбүккүн баар гыныам”

(Нариана) – о5онньор улаханнык соһуйда. Үйэтигэр кини көрсө илигэ саҥарар балыгы.
Аламаҕай соҕустук алҕаан атаарда.

(О5онньор – Сережа): - «Көмүс балыгыам, Таҥара көмөтүнэн, күөх далай устун
көҥүлгүнэн күүлэйдээ, төлөбүр эрэйбэппин, төҥнөөхтөө муораҕар».

(Нариана) – О5онньор эмээхсинигэр кэлэн, улуу дьиктини кэпсээбит.

(О5онньор – Сережа): - Сэгэриэм, бүгүн мин көмүс балыгы туттум. Балыгым киһилии
саҥарда – баҕарбыккын манньалыам, көрдөөбүккүн баар гыныам, миигин муорабар
төптөрү ыыт диэн көрдөстө. Аһынаммын манньа көрдөөбөккө муоратыгар ыытан
кэбистим.

(Эмээхсин – Юля) – “Балай ааргы, далай акаары! Балыктан саатар таҥас сууйар харыыта
көрдүөҥ эбит. Биһиэнэ хайыта баран хаалбыт!

(Нариана) – Тэҥнэһиэ дуо, оҕонньор, муоратыгар киирэн кэлэн көрбүтэ – муоратыгар
эрэһэ долгуннар эбирдии оонньууллар эбит. Күөх муораттан оҕонньор көмүс балыгы
ыҥырда. Өр-өтөр буолбата – балыга бу устан кэллэ.

(Балык – Айлина): - “Туохха кыһанныҥ, кырдьаҕаас?

(О5онньор – Сережа): - Аһын даа, хотун балыгыам, абыраа, быыһаа! Эмээхсиним
кыыһырар, саатар харыытата көрдөө диир. Биһиэнэ хайдан хаалбыт.

(Балык – Айлина): - Санаарҕаама, кырдьаҕаас, дьиэҕэр бар. Саҥа харыыта баар буолуоҕа.

(Нариана) – Оҕонньор дьиэтигэр тиийбитэ – сабыс-саҥа харыыта кылбайан сытар эбит.

Оттон эмээхсинэ уруккутааҕар өссө уордайбыт, оҕонньорун мөхпүт.

(Эмээхсин – Юля) – “Балай ааргы, далай акаары! Харыытаны эрэ көрдөөтүҥ дуо? Саҥа
дьиэтэ баран көрдөө! Көрбөккүн дуо, биһиэнэ эргэрэн сууллаары турар дии!

(Нариана) – Тэҥнэһиэ дуо, оҕонньор, муоратыгар киирэн кэлэн көрбүтэ – муората мунду
миинин курдук будулуйбут. Күөх муораттан оҕонньор көмүс балыгы ыҥырда. Өр-өтөр
буолбата – балыга бу устан кэллэ.

(Балык – Айлина): - “Туохха кыһанныҥ, кырдьаҕаас?

(О5онньор – Сережа): - Аһын даа, хотун балыгыам, абыраа, быыһаа! Эмээхсиним
сытыарар-туруорар бокуой биэрбэккэ саҥа дьиэтэ балыктан көрдөө диэн ыытта.



(Балык – Айлина): - Санаарҕаама, кырдьаҕаас, дьиэҕэр бар, санааҥ хоту саҥа дьиэ баар
буолуо.

(Нариана) – оҕонньор тиийэн эргэ дьиэтин булбата. Арай иннигэр ампаардаах, хаһаалаах
Мас дьиэ таас турбата маҥхайан көстөр. Аһаҕас түннүккэ эмээхсинэ олорон эрэ эмиэ
оҕонньорун мөҥөр-этэр:

(Эмээхсин – Юля) – “Балай ааргы, далай акаары! Бар балыккыттан көрдөс, бааһынай
буолуохпун баҕарбаппын- баай-дворян буолуохпун баҕарабын. Бара оҕус, турума манна!

(Нариана) – Тэҥнэһиэ дуо, оҕонньор, муоратыгар киирэн кэлэн көрбүтэ – муората
барылыы баалланар. Күөх муораттан оҕонньор көмүс балыгы ыҥырда. Өр-өтөр буолбата –
балыга бу устан кэллэ.

(Балык – Айлина): - “Туохха кыһанныҥ, кырдьаҕаас?

(О5онньор – Сережа): - Аһын даа, хотун балыгыам, абыраа, быыһаа! Эмээхсиним миигин
сытыарар-туруорар бокуой биэрбэккэ мөҥөр-этэр. Аны туран бааһынай буолуон баҕарбат
үһү, баай-дворян буолуон баҕарар үһү.

(Балык – Айлина): - Санаарҕаама, кырдьаҕаас, дьиэҕэр бар, санааҥ хоту барыта баар
буолуо.

(Нариана) – оҕонньор эмээхсинигэр кэлбитэ. Үрдүк дьиэ баар буолбут. Үрүҥ күүлэҕэ
тахсан эмээхсинэ турар. Киргиллээх киис сонноммут, баархат бэргэһэлэммит, муора
чөмчүүгэ моонньугар киэргэллэммит. Баҕарбытын сынньар, охсор, баттаҕыттан соһор.
Аттыгар кулуттара тураллар.

(О5онньор – Сережа): - Баарынньа-судаарынньа, билигин эн дууһаҥ дуоһуйда дуо?

(Эмээхсин – Юля) – “Балай ааргы, далай акаары! Аттар саахтарын баран ыраастаа. Бар
мантан икки харахпар көстүмэ!

(Нариана) - Бу курдук нэдиэлэ ааспытын кэннэ эмээхсинэ эбии кыыһыран оҕонньорун
ыҥырда.

(Эмээхсин – Юля) – Түөһэйэн сылдьыма, бар балыктан көрдөс – баай-дворян буолуон
баҕарбат, күн сирин үрдүгэр көҥүл сарыысса буолун баҕарар диэ. Бар ааттас, акаары!

(О5онньор – Сережа): - Туох буоллуҥ, хотунум эн, тотон хаалан дуо, тосту-туора
тылластыҥ? Күлүүгэ барыаҥ дии.

(Эмээхсин – Юля) – Көр эрэ маны, миигин баай-дворяны кытта мөккүһэ тураҕын дуо,
далай акаары, бар көрдөс балыктан!

(Нариана) – Тэҥнэһиэ дуо, оҕонньор, муоратыгар киирэн көрбүтэ – муоратын долгуна
баалланан, халлыргыы-күллүргүү хараара дьалкыйбыт. Күөх муораттан оҕонньор көмүс
балыгы ыҥырда. Өр-өтөр буолбата – балыга бу устан кэллэ.

(Балык – Айлина): - “Туохха кыһанныҥ, кырдьаҕаас?

(О5онньор – Сережа): - Аһын даа, хотун балыгыам, абыраа, быыһаа! Эмээхсиним эбии
айдаарар буолла. Баай-дворян буолуон баҕарбат үһү. Күн сирин үрдүгэр көҥүллээх
сарыысса буолуоҕун баҕарбыт.

(Балык – Айлина): - “Санаарҕаама, дьиэҕэр бар, көҥүллээх сарыысса буолуоҕа».



Нариана) – Оҕонньор эмээхсинигэр кэлэн көрбүтэ – Саарыскай балааталар сандаарыһан
тураллар. Санаабытын хоту Сарыысса буолан олорор. Слугалара иннигэр-кэннигэр
түһэллэр.

(О5онньор – Сережа): - Дорообо, сарыысса! Дууһаҥ эйиэнэ дуоһуйдаҕа буолуо дуо?

(Нариана) – Тугу да саҥарбата Сарыысса, кынчарыйан эрэ кэбистэ. Кулуттара оҕонньору
таһырдьа таһааран бырахтылар.

(Бары) – Кэһэй, кэһэй, акаары. Атын киһи сыарҕатыгар олорсубат буол!

(Нариана) – Бу курдук икки нэдиэлэ ааспытын кэннэ эмээхсинэ эбии кыыһыран
оҕонньорун ыҥырда.

(Эмээхсин – Юля) – Түөһэйэн сылдьыма, бар балыктан көрдөс – Сарыысса буолуон
баҕарбат. Акыйаан байҕалга аатыран олорон, Баалланар муоралары бас билиэн баҕарар.
Оттон кыһыл көмүс балык миэхэ сорукка сылдьыахтаах. Бар ааттас, акаары!

(Нариана) – Оҕонньор муораҕа киирбитэ – хап-хара долгуннар халлааҥҥа харбаспыттар,
силлиэ-буурҕа бөҕө түспүт. Күөх муораттан оҕонньор көмүс балыгы ыҥырда. Өр-өтөр
буолбата – балыга бу устан кэллэ.

(Балык – Айлина): - “Туохха кыһанныҥ, кырдьаҕаас?

(О5онньор – Сережа): - Аһын даа, хотун балыгыам, абыраа, быыһаа! Эмээхсиним эбии
айдаарар буолла. Сарыысса буолуон баҕарбат үһү. Акыйаан байҕалга аатыран олорон,
Баалланар муоралары бас билиэн баҕарар. Оттон эн киниэхэ сорукка сылдьыахтаах
үһүгүн.

(Нариана) – Тугу да саҥарбата балыга. Кутуруга эрэ куйбарыс гынна. Уу түгэҕин диэки
устан түһэн барда.

Оҕонньор күүтэ сатаан барар дьиэтигэр кэлбитэ – уруккутун курдук буор балаҕана турар.
Боруокка эмээхсинэ олорор. Оттон эмээхсинин иннигэр эргэ хайдыбыт харыытата сытар
эбит.


